
Numri i dokumentit:     05368392 

 

            P.nr.307/2023 

 

GJYKATA THEMELORE NË PRIZREN, Departamenti i Përgjithshëm-Divizioni 

Penal, gjyqtari i vetëm gjykues Arlind Sharani, me zyrtarin ligjor Amar Hoxha, në lëndën 

penale kundër të akuzuarit F.G., nga Prizreni, për shkak të veprës penale lëndim i lehtë trupor, 

nga neni 188 par. 1 pika 1.1 lidhur me nenin 31 të KPRK (04/L-082), sipas aktakuzës së 

Prokurorisë Themelore në Prizren, Departamenti i Përgjithshëm, nën numrin PP/II.nr.2617-

7/2018 të datës 29.11.2018, jashtë seancës gjyqësore me datë 23.02.2024, morri këtë 

 

 

A K T V E N D I M 

 

 HIDHET aktakuza e Prokurorisë Themelore në Prizren, Departamenti i Përgjithshëm, 

nën numrin PP/II.nr.2617-7/2018 të datës 29.11.2018 – PUSHON procedura penale kundër të 

akuzuarit F.G., nga Prizreni, për shkak të veprës penale lëndim i lehtë trupor, nga neni 188 par. 

1 pika 1.1 të KPRK-së (04/L-082), për shkak të parashkrimit absolut të ndjekjes penale. 

 

 I dëmtuari Sh.A., , nga Prizreni rr. “..........” nr. ........, për realizimin e kërkesës pasurore 

juridike udhëzohet në kontest të rregullt civil.  

  

  Shpenzimet e procedurës penale bien në barrë të mjeteve buxhetore të kësaj gjykate.  

 

 

A r s y e t i m 

 

Prokuroria Themelore në Prizren, Departamenti i Përgjithshëm, pranë kësaj gjykate ka 

parashtruar aktakuzë nën numrin PP/II.nr.2617-7/2018 të datës 29.11.2018, kundër të akuzuarve 

N.G., dhe F.G.,, për shkak të veprës penale lëndim i lehtë trupor, nga neni 188 par. 1 pika 1.1 

lidhur me nenin 31 të KPRK-së (04/L-082).   

 

 Nga shkresat e kësaj lënde rezulton se me aktvendimin e Gjykatës Themelore në Prizren, 

Departamenti i Përgjithshëm, P.nr.1936/2018 të datës 25.11.2019 (i evidentuar në Smil me datë 

18.03.2020), ndaj të akuzuarit N.G., konform nenit 363 par. 1 pika 1.1 të KPPRK-së, është 

refuzuar akuza për shkak të veprës penale lëndim i lehtë trupor, nga neni 188 par. 1 pika 1.1 

lidhur me nenin 31 të KPRK, për shkak se prokurori i shtetit është tërhequr nga akuza. Ndërsa, 

ndaj të akuzuarit F.G.,, me aktvendimin P.nr.1936/18 të datës 25.07.2019 (evidentuar në Smil 

me datë 18.03.2020), është veçuar procedura penale, dhe lënda ndaj tij ka marrë numër të ri, 

gjegjësisht numër P.nr.307/23.  

 

           Me aktvendimin e kryetares së gjykatës nën numrin IV.AGJ.nr.1/2024-19 e datës 

07.02.2024, nga gjyqtari paraprak kjo lëndë më është ndarë në punë dhe trajtim.   

 

Objekti i akuzës në rastin konkret është vepra penale lëndim i lehtë trupor, nga neni 188 

par. 1 pika 1.1 lidhur me nenin 31 të KPRK (04/L-082), për të cilën vepër penale është paraparë 

dënimi me gjobë ose me burgim deri në 1 (një) vit. Në rastin konkret në kuptim të dispozitës së 

nenit 106 par.1 nën par. 1.6 të Kodit Penal të Republikës së Kosovës (04/L-082), për këtë vepër 

penale është paraparë vjetërsimi relativ nëse ka kaluar afati prej 2 (dy) vite, ndërsa në kuptim të 

dispozitës së nenit 107 par. 8 të kodit në fjalë, ndjekja penale ndalohet në çdo rast kur të ketë 

kaluar dyfishi i kohës së afatit të paraparë të parashkrimit, gjegjësisht ndalesa absolute mbi 

ndjekjen penale e që në rastin konkret ka kaluar 6 (gjashtë) vite  e 6 (gjashtë) muaj nga kryerja 

e veprës penale.  

 

Nga dispozitivi i aktakuzës, përshkrimi faktik del se vepra penale është kryer me datë 

08.08.2017, në këtë drejtim duke u nisur nga ky fakt del se ka kaluar dyfishi i kohës së 

parashkrimit dhe atë 6 (gjashtë) vite  e 6 (gjashtë) muaj, duke llogaritur prej ditës së kryerjes së 

veprës penale, në bazë të dispozitave ligjore të lartcekura. Parashkrimi absolut i ndjekjes penale 

në rastin konkret për veprën penale ka arritur me datë 08.08.2021. 

      

Vendimi mbi kërkesën pasurore juridike është marrë në kuptim te nenit 462 par.3 të 

KPPRK-së.  

 

 Vendimi mbi shpenzimet e procedurës penale është marrë në kuptim të nenit 453 par.1 

të KPPRK-së.  

 

 Nga të cekurat më lartë u vendos si në dispozitave të këtij aktvendimi, konform nenit 357 

par.1.3 të KPPRK-së. 

 

 

GJYKATA THEMELORE NË PRIZREN 

Departamenti i Përgjithshëm-Divizioni Penal  

P.nr.307/2023 të datës 23.02.2024 

 

 

Zyrtari ligjor                                                                             Gjyqtari i vetëm gjykues    

Amar Hoxha                                                                                                         Arlind Sharani                                                                                                             
 

 

 

 

               UDHËZIME JURIDIKE: Kundër këtij aktvendimi pala e pakënaqur mund të ushtroj 

ankesë në afat prej 3 ditësh nga dita e pranimit të njëjtës kolegjit penal të Gjykatës së Apelit në 

Prishtinë, nëpërmjet kësaj gjykate. 


